
Орал қ. 2025 жыл

1. Кіріспе

Қазақстан Республикасының Бюджет кодексінің 74-бабына және 2025 жылғы 23 мамырдағы №33 ҚР Ұлттық экономика министрінің м.а. бұйрығымен бекітілген шығыстарға шолу жүргізу қағидаларына сәйкес Батыс Қазақстан облысының Қаржы басқармасы 2026–2028 жылдарға арналған облыстық бюджеттің шығыстарына бюджеттік шолу жүргізді.
[bookmark: _Hlk216373260]Негізгі міндет – шектеулі бюджет қаражаты жағдайында мемлекеттік сектордың тұрақты және үздіксіз жұмысын қамтамасыз ететін сөзсіз базалық шығыстардың (бұдан әрі – СБШ) шынайы деңгейін айқындау.
Қазақстан Республикасының Бюджет кодексінің 40 және 43-баптарына, сондай-ақ 2025 жылғы 23 мамырдағы №33 ҚР Ұлттық экономика министрінің м.а.  бұйрығымен бекітілген шығыстарға шолу жүргізу қағидаларының 9-тармағына сәйкес, шығыстарға шолу жүргізу нәтижелері бойынша тұжырымдар мен ұсынымдар жариялануға тиіс.

2. Шолудың мақсаты мен міндеттері

Шолудың мақсаты – жалпы сипаттағы трансферттердің (бұдан әрі – ЖСТ) шектеулі көлемін ескере отырып және мемлекеттік функциялардың үздіксіздігін қамтамасыз ету мақсатында СБШ лимиттерінің теңгерімді көлемін айқындау.
Міндеттер мыналарды қамтиды:
· шығыстардың есептік қажеттілігін айқындау;
· екі сценарийді іске асырудың салдарын салыстыру;
· мемлекеттік қызметтердің сапасы мен қолжетімділігі үшін тәуекелдерді айқындау;
· комиссияда оңтайлы шешім қабылдау үшін ұсыныстар қалыптастыру.

3. Әдіснама және дереккөздер

[bookmark: _Hlk215570662]Бюджеттік шолудың негізіне 2022–2024 жылдардағы бюджеттің атқарылуы туралы деректер, 2025 жылға бекітілген бюджет, 2026–2028 жылдарға арналған жеткізілген ЖСТ көлемдері және 2025 жылдың мамыр айында индекстеуді ескере отырып бекітілген шығыстар лимиттері алынды. СБШ-тың есептік деңгейі ҚР БК    74-бабының 10-тармағында белгіленген формулаға сәйкес, соңғы үш жыл және жоспарлы кезең бойынша орташа шығыстар көлемі негізінде айқындалды.

4. Негізгі параметрлер

Алдыңғы үш есептік кезеңде облыстық бюджеттен 1 031,9 млрд. теңге бөлінді (2022 жыл – 246,7 млрд. теңге, 2023 жыл – 349,3 млрд. теңге, 2024 жыл – 435,9 млрд. теңге), оның ішінде СБШ – 845,5 млрд. теңге (2022 жыл – 220,5 млрд. теңге, 2023 жыл – 286,4 млрд. теңге, 2024 жыл – 338,6 млрд. теңге).
2025 жылға бекітілген облыстық бюджетте 437,2 млрд. теңге көзделген, оның ішінде СБШ 361,7 млрд. теңге.
2026–2028 жылдарға арналған облыстық бюджеттің лимиттерін қалыптастыру барысында шығыстар көлемі индекстеу 10% болған жағдайда 2026 жылға – 439,8 млрд. теңгені, ал индекстеу 5,5% болған жағдайда 436,3 млрд. теңгені құрады. Индекстеу 6% болған жағдайда 2027 жылға – 475,5 млрд. теңге, ал индекстеу                5% болған жағдайда 470,7 млрд. теңгені құрады. Индекстеу 6% болған жағдайда             2028 жылға – 416,6 млрд. теңге, ал индекстеу 5% болған жағдайда 410,4 млрд. теңгені құрады.
 
5. Мүмкін нұсқаларды талдау

2026–2028 жылдарға арналған облыстық бюджет лимиттерін қалыптастыру кезінде екі тәсіл қарастырылуда: 2026 жыл – 10%; 2027 жыл – 6%; 2028 жыл – 6% деңгейіндегі әлеуметтік-экономикалық дамудың болжамына сәйкес индекстеу, ресурстардың шектеулілігі мен жеткізілген лимиттер негізінде: 2026 жыл – 5,5%; 2027 жыл – 5%; 2028 жыл – 5%.

1-нұсқа: Қазақстан Республикасының әлеуметтік-экономикалық даму болжамын ескере отырып индекстеу, оның ішінде:
2026 жыл – 439,8 млрд. теңге, соның ішінде СБШ – 439,8 млрд. теңге;
2027 жыл – 475,5 млрд. теңге, соның ішінде СБШ – 475,5 млрд. теңге;
2028 жыл – 416,6 млрд. теңге, соның ішінде СБШ – 416,6 млрд. теңге.
Бұл нұсқа 2026 жылға – 10%, 2027 жылға – 6%, 2028 жылға – 6% көлемінде облыстық бюджет шығыстарын индекстеуді көздейді, бұл жоспарлы кезеңге арналған ҚР әлеуметтік-экономикалық даму болжамы жобасының параметрлеріне сәйкес келеді. Осы нұсқа аясында бюджеттік бағдарламалар әкімшілерінің (бұдан әрі–ББӘ) қосымша шығыстары қарастырылады.
Оң жақтары: Индекстеудің толық көлемде жүргізілуі болжамды инфляциялық үдерістерді барынша ескеруге және бөлінетін бюджеттік қаражаттың нақты сатып алу қабілетін сақтауға мүмкіндік береді. Барлық басым бағыттар мен мемлекеттік бағдарламаларды тұрақты қаржыландыруға жағдай жасалады, бұл әлеуметтік міндеттемелер көлемінің қысқару қаупін азайтады. ББӘ қосымша шығыстарының болуы жаңа бастамаларды іске асыруға және қызметтердің сапасын арттыруға, сондай-ақ өңірдің дамуын ынталандыруға ресурстар бағыттауға мүмкіндік береді.
Теріс жақтары: Бұл нұсқаны іске асыру бюджет қаржыландыру көлемін ұлғайтуды талап етеді, бұл облыстық бюджетке қосымша жүктеме әкеледі. Басқа шығыс баптары бойынша шектеулер немесе қосымша кіріс көздерін іздеу қажеттілігі туындауы мүмкін.
Қорытынды: Бұл нұсқа шығынды көп талап еткенімен, өңірдің даму әлеуетін сақтауға және кеңейтуге, сондай-ақ инфляцияның мемлекеттік қызметтердің сапасына теріс әсерін барынша азайтуға мүмкіндік береді.

2-нұсқа: Жеткізілген лимиттер мен ресурстардың шектеулілігі негізінде индекстеу, оның ішінде:
2026 жыл – 436,3 млрд. теңге, соның ішінде СБШ – 436,3 млрд. теңге;
2027 жыл – 470,7 млрд. теңге, соның ішінде СБШ – 470,7 млрд. теңге;
2028 жыл – 410,4 млрд. теңге, соның ішінде СБШ – 410,4 млрд. теңге.
Бұл нұсқада облыстық бюджеттің шығыстарын индекстеу 2026 жылы – 5,5%, 2027 жылы – 5%, 2028 жылы – 5% көлемінде көзделеді. Бұл ағымдағы жылға бұрын қалыптастырылған лимиттер мен жоспарлы кезеңге арналған ЖСТ параметрлері негізінде айқындалады. Сонымен қатар бюджеттік бағдарламалар әкімшілерінің қосымша шығыстары (толық немесе ішінара) ескерілмейді.
Оң жақтары: Бұл нұсқа қосымша ресурстарды тартуды қажет етпейді және облыстың қолданыстағы мүмкіндіктері шегінде бюджеттік параметрлерді сақтауға мүмкіндік береді. Облыстық бюджетке түсетін жүктеме азаяды, бұл шығыстарды тиімді теңгеруге және бақылауға жағдай жасайды.
Теріс жақтары: Индекстеу инфляциялық үдерістерді толық көлемде өтемейді, бұл алдағы уақытта нақты қаржыландырудың төмендеуіне әкелуі мүмкін.
Қорытынды: Бұл нұсқа бюджеттік орнықтылық тұрғысынан неғұрлым оңтайлы әрі қауіпсіз болып табылады, алайда қаржыландыру тиімділігінің төмендеуі және өңірдің стратегиялық мақсаттарына толық көлемде қол жеткізбеу сияқты тәуекелдер сақталады.

5. Қорытындылар мен ұсынымдар

Жүргізілген талдау екі қарастырылып отырған сценарийдің де оң жақтары мен белгілі тәуекелдері бар екенін көрсетті. 2026 жылға – 10%, 2027 жылға – 6%,       2028 жылға – 6% индекстеу көзделген бірінші нұсқа шығыстардың нақты қажеттіліктерін көрсетеді және мемлекеттік қызметтердің сапасын сақтауға мүмкіндік береді, алайда оны іске асыру қосымша ресурстарды талап етеді. Екінші нұсқа – 2026 жылға 5,5%, 2027 және 2028 жылдарға 5% индекстеу – жеткізілген трансферттер шегінде бюджеттің теңгерімділігін қамтамасыз етеді, бірақ даму мүмкіндіктерін шектейді және инфляциялық үдерістерді толық көлемде ескермейді.
Ұсыным: Жүргізілген талдау нәтижелеріне сүйене отырып, қазіргі мүмкіндіктерге және өңірдің тұрақты даму міндеттеріне сәйкес келетін ең оңтайлы әрі жауапты бюджеттік шешім ретінде жеткізілген лимиттер негізіндегі индекстеудің екінші нұсқасын қолдануды ұсынамыз.
2


